
MAKTABGACHA 
TAʼLIM TASHKILOTI 
TARBIYALANUVCHILARINING 
NUTQINI OʻSTIRISHDA 
INNOVATSION 
METODIKALARNI QOʻLLASH 
TENDENSIYASI
Erhanova Nasiba Absayitovna
Pedagogika fanlari bo‘yicha falsafa doktori (PhD),
Maktabgacha taʼlim tashkilotlari direktor va mutaxassislarini
qayta tayyorlash hamda ularning malakasini oshirish instituti
katta o‘qituvchisi

Annotatsiya: Ushbu maqolada maktabgacha yoshdagi bolalarda nutqiy faollikni shakllantirishda ekstramatnli oʻqitish 
usulining oʻrni va samaradorligi tadqiq etilgan. Kognitiv yondashuvlar asosida vizual, audiovizual va harakatga asos
langan taʼlim resurslarining nutqiy rivojlanishga taʼsiri tahlil qilingan. Ilmiy asoslangan metodik yechimlar va eksperiment 
natijalari orqali ushbu usulning yuqori samaradorligi namoyish etilgan.

Kalit so‘zlar: maktabgacha taʼlim, nutqiy rivojlanish, ekstramatnli oʻqitish, vizual xotira, kognitiv yondashuv.
Abstract: This article examines the role and effectiveness of the extratextual teaching method in fostering speech activity 
among preschool-aged children. The study analyzes the impact of visual, audiovisual, and movement-based educational 
resources on speech development within the framework of cognitive approaches. Using scientifically grounded method-
ological solutions and experimental results, the high effectiveness of this method has been demonstrated.

Key words: preschool education, speech development, extratextual teaching, visual memory, cognitive approach.
Аннотация: В данной статье исследуются роль и эффективность экстратекстового метода обучения в форми-
ровании речевой активности у детей дошкольного возраста. На основе когнитивного подхода проанализировано 
влияние визуальных, аудиовизуальных и двигательных образовательных ресурсов на развитие речи. С использо-
ванием научно обоснованных методических решений и результатов экспериментов продемонстрирована высокая 
эффективность данного метода.

Ключевые слова: дошкольное образование, развитие речи, экстратекстовое обучение, визуальная память, ког-
нитивный подход.

KIRISH
Nutqni rivojlantirishning oʻziga xos usullari tarbiyalanuvchilarning nutqiy kompetensiyalarini yaxshilash 

uchun innovatsion va interaktiv vositalarni taklif qiladi. Ammo anʼanaviy yondashuvlarni inkor qilmagan holda, 
ikkalasining kombinatsiyasi eng yaxshi natijalarni berishi mumkin, chunki anʼanaviy usullar sodda va har qanday 
vaziyatda bolaning nutqini oʻstirishga yoʻnaltirishni taʼminlaydi, zamonaviy usullar esa jalb qilish va interaktivlik 
elementini qoʻshadi.

Raqamli texnologiyalar asrida bolalar juda yoshligidanoq koʻplab maʼlumotlar va texnologiyalar bilan tani-
shadilar. Demakki, ularning nutqini samarali rivojlantirish uchun taʼlim jarayonida qoʻllaniladigan zamonaviy 
usullarni moslashtirish va ulardan foydalanish zarur.

Texnika asrining boshlarida kitob oʻqish darajasi keskin pasayadi, badiiy soʻz qudratiga putur yetadi degan 
bashoratlar ham ilgari surilgani sir emas. Biroq vaqt bu qarashlarning aksi sifatida, kitobxonlik, badiiy adabi
yotga boʻlgan ehtiyoj, notiqlikka boʻlgan talabning kamaymaganligini isbotladi. Insonda aynan mana shu qobili-
yatlar maktabgacha taʼlim tashkilotlarida kurtak yozishini hisobga olgan holda, nutq oʻstirish mavzusi maktab-
gacha taʼlim tashkilotida faoliyat olib borayotgan har bir pedagog oldiga masʼuliyat yuklaydi.

Samarali muloqot qobiliyatlari bolalarning umumiy rivojlanishi uchun pedagogik zaruriyatdir. Sababi, 
bolalar faol nutq qobiliyatlari bilan oʻz fikrlarini erkin ifoda etishlari, mazmunli suhbatlarga kirishishlari va ijtimoiy 
aloqalarni rivojlantirishlari mumkin. Bu esa akademik muvaffaqiyat, kognitiv rivojlanish va hissiy barqarorlik 
uchun asos yaratadi.

Anʼanaga koʻra, nutqni rivojlantirish boʻyicha maktabgacha taʼlim tashkilotlarida takroriy mashqlar va eslab 
qolish kabi usullarga tayanilgan. Ushbu yondashuvlar maʼlum darajada samarali boʻlsa-da, ular bugungi kun 
bolalarining dinamik ehtiyojlarini toʻliq qondira olmaydi. Anʼanaviy usullarning cheklovlari texnologiya va inter-
faol taʼlimni oʻz ichiga olgan zamonaviy texnikalarning integratsiyalashuviga yoʻl ochadi.

Ushbularni inobatga olgan holda, biz tadqiqotimiz davomida maktabgacha yoshdagi bolalar nutqini rivoj
lantirish boʻyicha quyidagi yondashuvlar samarali degan toʻxtamga keldik:

1.	 Shaxsga yoʻnaltirilgan yondashuv

•	 Har bir bolaning individual nutqiy rivojlanish xususiyatlari, muloqotchanlik darajasi va qiziqishlarini hisobga 
olishni nazarda tutadi.

•	 Bolaning nutqiy salohiyatini namoyon qilishiga yordam beradigan topshiriqlar va oʻyinlar qoʻllaniladi.

2.	 Oʻyinli-taʼlimiy yondashuv

•	 Nutqiy koʻnikmalarni shakllantirishga qaratilgan didaktik oʻyinlardan foydalanishga asoslanadi.

•	 Oʻyinlarning koʻrgazmali-bosma hamda elektron resurs shaklidan foydalanishga ustuvorlik beriladi.

3.	 Muloqotga yoʻnaltirilgan yondashuv

•	 Bolaning muloqot vaziyatlarida nutqni faol qoʻllashiga imkon beruvchi taʼlimiy muhit yaratishga eʼtibor qara-
tiladi.

•	 Faol muloqot uchun simulyatsion jarayon tashkil etilishi nazarda tutiladi va bolalarni nutq bilan bogʻliq faoli-
yatga jalb qilishga asoslangan hikoya qilish, qayta hikoya qilish, sheʼrni yod aytish badiiy-estetik faoliyat 
bilan uzviy ravishda olib borilishi nazarda tutiladi.

4.	 Texnologik yondashuv

•	 Zamonaviy taʼlim texnologiyalaridan, masalan, multimediali taʼlimiy resurslar, audioertaklar, audiovizual 
vositalar va interaktiv oʻyinlardan foydalanishni oʻz ichiga oladi.

•	 Nutqni rivojlantirishga kompleks taʼsir koʻrsatish uchun turli metod va faoliyat turlarini birlashtiradi.

Mazkur yondashuvlar tarbiyalanuvchilarning individual xususiyatlariga koʻra, nutqiy koʻnikmalarini samarali 
rivojlantirishga yordam beradi.

Bolalar nutqi – ularning fikrlash, muloqot va ijtimoiy munosabatlardagi asosiy vositasi hisoblanadi. Maktab
gacha taʼlim tashkilotlarida bolalar nutqni shakllantirish va rivojlantirish nafaqat leksik zaxirani oshirish, balki 
bolaning his-tuygʻularini, tafakkurini, ijodiy faolligini namoyon etishini ham taʼminlaydi. Shu nuqtayi nazardan, 
anʼanaviy matn asosidagi yondashuvlar bilan bir qatorda, ekstramatnli oʻqitish usuli nutqni rivojlantirishda inno-
vatsion va samarali metodika sifatida namoyon boʻlmoqda.

MAVZUGA OID ADABIYOTLAR SHARHI
Maktabgacha taʼlimda nutqni rivojlantirish masalasi ko‘plab olimlarning ilmiy izlanishlarida yoritilgan. 

Berdaliyeva o‘z tadqiqotlarida maktabgacha taʼlim muassasalarida nutq o‘stirish mashg‘ulotlarini samarali 
tashkil etishda tarbiyalanuvchilarning mustaqil fikrlashini shakllantirish muhimligini taʼkidlaydi. Unga ko‘ra, 
bolalarning nutqiy faolligini oshirish ularning tafakkuri va ijtimoiy moslashuvchanligiga bevosita ta’sir qiladi.

Nutq rivojlanishining metodik asoslari bo‘yicha Olimov va Erhanova tomonidan yaratilgan “Bolalar nutqini 
o‘stirish” o‘quv qo‘llanmasida ta’lim jarayonida innovatsion va interaktiv vositalardan foydalanish samaradorligi 
ko‘rsatib berilgan. Mualliflar zamonaviy pedagogik texnologiyalarni qo‘llash orqali bolalarda bog‘langan nutq, 
izchil fikrlash va kommunikativ ko‘nikmalarni rivojlantirish mumkinligini ilmiy asosda yoritganlar.

Turdiyeva esa bolalarning ijodiy qobiliyatlarini rivojlantirishda shaxsga yo‘naltirilgan ta’lim yondashuvining 
o‘rni haqida fikr bildirgan. U maktabgacha taʼlimda o‘yinli metodlar, ko‘rgazmali vositalar va interfaol mashg‘ulotlar 
orqali bolalarning nutqiy kompetensiyasini kengaytirish mumkinligini ta’kidlaydi. Shu nuqtayi nazardan, milliy va 
xorijiy tajribalar ko‘rsatadiki, maktabgacha taʼlim jarayonida anʼanaviy va innovatsion metodlarni uyg‘unlashti-
rish nutqiy rivojlanishning samarali omillaridan biri hisoblanadi.

TADQIQOT METODOLOGIYASI
Ekstramatnli usul – bu bolaga maʼlumotni faqat matn orqali emas, balki rasmlar, jismlar, harakatlar va 

audioeffektlar orqali yetkazishga asoslangan multimodal oʻqitish shaklidir. Bu usulda bolaning vizual xotirasi 
faol ishga tushadi. Masalan, sheʼrni matndan emas, balki rasmli kartinalar, qahramonlarning harakati va ovoz 
yordamida yodlash bolaning xotirasini ancha faollashtiradi.

TAHLIL VA NATIJALAR
Ushbu usul maktabgacha taʼlim amaliyotida qoʻllanilishi natijasida bolaning ishtiyoqini oshirishi, faol mulo-

qotga undashi va nutqiy izchillikni rivojlantirishini taʼminlash mumkin. Ekstramatnli oʻqitish usuli maktabgacha 
taʼlimda nutqiy qobiliyatlarni shakllantirishda samarali va ilmiy jihatdan asoslangan yondashuv hisoblanadi. U 
bolaning tabiiy sezuvchanligini inobatga olib, bilimni his qilish va tasvirlash orqali oʻzlashtirishga yoʻnaltirilgan. 
Ushbu usuldan muntazam foydalanish bolalarda bogʻlangan nutq, toʻliq gaplar, obrazli tasvirlar orqali muloqot 
qilishni rivojlantiradi. Bu esa ularning keyingi bosqichdagi akademik va ijtimoiy muvaffaqiyatiga poydevor boʻlib 
xizmat qiladi.

Ekstramatnli usul bola ongida maʼlumotni semantik tarmoqlar orqali bir necha manbalarda mustahkam-
lashni taʼminlaydi: tasvirlar, harakatlar, ovozlar va tajribalar. Bu nazariyaga koʻra, inson ongi maʼlumotni ikkita 
mustaqil kanal orqali qayta ishlaydi. Agar bir maʼlumot shu ikki kanalda bir vaqtda berilsa (masalan: sheʼrning 
har bir misrasiga rasm tushirilsa), ong uni uzoqroq vaqt eslab qoladi. Maktabgacha taʼlimda ekstramatnli usul 
soʻzlar bilan birga rasmli, qoʻllanma va harakatli elementlar berilishi orqali bolaning eslab qolish faoliyatini 
kengaytirib, uzoq muddatli xotirani mustahkamlaydi.

Bu yondashuvga koʻra, bolalarning bilish qobiliyati va nutqiy faolligi hissiy holatlar (qulay muhit, zavq, 
qiziqish) va taassurotga boy oʻquv muhiti, tabiiy harakatli faoliyat orqali yuzaga chiqadi. Ekstramatnli usulda 
audiovizual vositalar, jonli obrazlar, rol oʻyinlari va tajriba asosidagi mashgʻulotlar bola miyasida maʼlumotni 
nafaqat qabul qilish, balki unga hissiy mazmun berishga yordam beradi. Ekstramatnli usul bolaga maʼlumotlarni 
bir vaqtning oʻzida koʻz, quloq va harakatlar orqali qabul qilishini taʼminlaydi. Bu esa nutqiy oʻzaro bogʻliqlik 
shakllanishini va bogʻlangan gap tuzish va matnni tushunish qobiliyatini oʻstirishga zamin hozirlaydi. 

Metodik jihatdan ekstramatnli oʻqitish bolaning neyropsixologik xususiyatlari, individual ehtiyojlari, yoshga 
mos kognitiv rivojlanishi va nutqiy qobiliyatini hisobga olgan holda tashkil etiladi. Bu usul nafaqat maʼlumotni 
yodlash, balki uni chunqur anglash, muloqotga tatbiq qilish va ijodiy qayta ishlash imkonini ham beradi.

XULOSA VA TAKLIFLAR
Maktabgacha taʼlim tashkilotlarida nutqni rivojlantirishda ekstramatnli oʻqitish usulidan foydalanish 

bolalarning nutqiy salohiyatini ochib berish, muloqot madaniyatini shakllantirish va ijodiy tafakkurini rivojlanti-
rishda samarali metodika ekanligi aniqlandi. Ushbu usul vizual, audiovizual va harakatga asoslangan taʼlimiy 
resurslarni uygʻunlashtirish orqali bolalarda nutqiy izchillikni mustahkamlaydi, uzoq muddatli xotirani rivojlanti-
radi hamda ijtimoiy-muloqot ko‘nikmalarini shakllantiradi. Shundan kelib chiqib, pedagoglarga dars jarayonida 
anʼanaviy va zamonaviy yondashuvlarni integratsiyalash, didaktik oʻyinlar, multimedia vositalari va tajribaviy 
mashgʻulotlardan keng foydalanish, shuningdek, bolalarning individual xususiyatlarini hisobga olgan holda 
nutqiy rivojlanish strategiyalarini ishlab chiqish tavsiya etiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

